
Spørsmål

Kva vil det seie å drøfte? 

Svar 

•	 Å drøfte er å bruke fagkunnskap til å belyse ulike sider av ei sak.
•	 Ein løfter fram argument for og imot eit emne eller ein påstand. 
•	 Ei drøfting er nøytral og objektiv, men likevel skal ein trekke ein konklusjon.

Spørsmål

Gi to eksempel på andre verb du kan støyte på i oppgåveformuleringar for artiklar.

Svar 

•	 vurdere
•	 resonnere
•	 reflektere 

Spørsmål

Kva vil det seie å gjere greie for?

Svar 

Å gjere greie for betyr å forklare eller å gjengi kunnskap om eit emne.

Spørsmål

Kva må du gjere når du skal drøfte med utgangspunkt i ein tekst? 

Svar 

•	 lese teksten grundig og forstå han
•	 ta for deg eitt eller fleire synspunkt som kjem fram i teksten 
•	 vurdere for og imot dette/desse 

Spørsmål

Kva bør ei drøfting innehalde? Skriv ein kort disposisjon. 

Svar 

Innleiing
Hovuddel 
Oppsummering av hovudsyn
Drøfting av synspunkt 1
Drøfting av synspunkt 2
Oppsummering av drøftinga 

Avslutning 

Spørsmål

Kvifor bør du bruke kjelder? 

Svar 

I ei drøfting må ein kunne underbygge påstandane sine, og det gjer ein best ved å vise 
til kjelder. 

Spørsmål

Kva er ei primærkjelde? 

Svar 

teksten du bruker som utgangspunkt for drøftinga (eller analysen når du skal analysere)

Spørsmål

Kva er ei sekundærkjelde?

Svar 

tekstar du søker opp for å få meir kunnskap om emnet, for eksempel læreboka, 
internettkjelder eller fagbøker

Spørsmål

Nemn to eksempel på korleis du kan jobbe med forståinga av ein tekst.

Svar 

•	 streke under viktige ord
•	 peike på samanhengar ved å lage piler og liknande
•	 oppsummere innhaldet i teksten avsnitt for avsnitt og deretter skrive samandrag




